
BO'LAJAK O°‘QITUVCHILARNI
TARIXITY VA MA'NAVIY
IDEALLARGA AKSIOLOGIK
MUNOSABATINI
RIVOJLANTIRISH MODELI

UDK: 378.014.15

Tursunova Dilnoza Adhamjon qizi
Qo‘gon davlat universiteti tayanch doktoranti
OrclD: 0009-0009-0887-6887

Annotatsiya: Maqolada bo'lajak o‘gituvchilarning tarixiy va ma’naviy ideallarga aksiologik munosabatini rivojlantirish-
ning nazariy-metodologik asoslari, ushbu munosabatni shakllantirishning metodik tizimi va samaradorligi o‘rganilgan.
Shuningdek, bo‘lajak o‘gituvchilarning tarixiy va ma’naviy ideallarga aksiologik munosabatini rivojlantirish modeli tahlil
gilingan.

tarixiy va ma’naviy ideal, aksiologik munosabat, takomillashtirish, pedagogik, texnologik, model, didaktik,
shakl, metod, vosita, baholash.

Abstract: The article explores the theoretical and methodological foundations for developing future teachers’ axiological
attitude towards historical and spiritual ideals, the methodological system for cultivating such attitudes, and the effec-
tiveness of this development. The pedagogical content and axiological foundations for building future teachers’ under-
standing of historical and spiritual ideals are also analyzed.

historical and spiritual ideal, axiological attitude, improvement, pedagogical, technological, model, didactic,
form, method, tool, evaluation.
AHHOTaumsA: B cTtatbe paccmaTpuBaloTCs TEOPETUKO-METOAONOMMYECKME OCHOBbLI (DOPMMPOBAHMS LLEHHOCTHOIO OTHO-
LeHWs ByayLmnX yYnTenen K UCTOPUYECKNM 1 QyXOBHbBIM naeanam, Metogmnyeckas cuctema (hopmmpoBaHms Takoro OTHO-
LWeHns, a Takke ahdEKTUBHOCTb 3TOro npouecca. lNpoaHanuanpoBaHbl NegarorM4eckoe cogepXKaHue U akcuorornye-
CKNe OCHOBbI (POPMMPOBAHMS 3HAHUI OyayLLUMX yYmuTenen 06 NCTOPUYECKUX U OYXOBHbIX naeanax.

VNCTOPUKO-AYXOBHbIV MAear, akCUorornyeckoe OTHOLLEHME, COBEPLUEHCTBOBAHME, NEAArormyeckmm,
TEXHOSOrMYECKUI, MOAENb, ANAAKTUYECKUA, dOpMa, METOA, MHCTPYMEHT, OLEHKA.

Yangi O‘zbekiston taraqgiyot bosqichida ijtimoiy-ma’naviy yuksalish milliy o'zlik, tarixiy xotira va gadriyatlar
asosida amalga oshiriimoqgda. Bu jarayonda yosh avlod ongida milliy gahramonlar va tarixiy ideallarga nisbatan
hurmat, sadogat hamda ongli yondashuvni shakllantirish dolzarb vazifaga aylangan. Ta’lim jarayonida bo‘lajak
tarix o‘qituvchilari nafaqat tarixiy bilimlarni egallashi, balki ularni aksiologik yondashuv orqali talabalarga yetka-
zish ko‘nikmasini shakllantirishi muhimdir. Bunday kompetensiya, avvalo, tarixiy tafakkur, ma’naviy qadriyat-
larga sodiglik va analitik fikrlash asosida rivojlanadi. Tarixiy merosning gayta tiklanishi va milliy o‘zlikni anglash
ijtimoiy ongda ijobiy o‘zgarishlarga olib kelmoqgda. Ushbu o‘zgarishlar o'z navbatida yoshlarning qalbi va ongiga
chuqur ta’sir etib, ularda kelajakka ishonch, vatanparvarlik, erkinlik va ozodlik tuyg‘ularini mustahkamlashga
xizmat qiladi.

Tarixiy va ma’naviy ideallarga doir ilmiy izlanishlarning yoshlar ta’lim-tarbiyasiga ta’siri muammolari B.
To‘ychiyey, I. Inoyatov, M. Abilov, V. Kaloshin, O. Abdrasulov, A. Sa'diyev, E. Safayeva, N. Remeyey, Y. G‘affarov,
T. Toshpo'latov, S. Mahkamov, R. A. Mulladjonova, O. Musurmonova, N. Ortiqov, B. Xodjayev, N. M. Egamber-
diyeva, Q. Shonazarov, H. Boltaboyev, G. Zaripova, N. Komilov, U. Mansur, U. Mahkamov, S. Nishonova, N.
Ortigov, O. Musurmonova, K. Qilichevalar tomonidan tadqiq etilgan.

Xorijiy olimlardan R. Mixner, S. Kautz, J. Sitser, Fernand Grenand, Frederik Starr, Eyji Mano, Magida Mahluf,
Mark Bonnel, Yul Yanssens, Masataka Takeshita, Shi Yunli kabilar talaba-yoshlarning tarixiy va ma’naviy ideal-

larga aksiologik munosabatini rivojlantirishdagi vazifalar, zaruriy choralar va mavjud muammolarning tahliliga
bag‘ishlangan ilmiy izlanishlarni amalga oshirganlar.

“Tarix o‘gitish metodikasi” va “O‘zbekiston tarixi” fanlari asosida bo‘lajak o‘gituvchilarda tarixiy va ma’naviy
ideallarga aksiologik munosabatni rivojlantirishning asosiy shart-sharoitlaridan kelib chiggan holda hamda
o‘gituvchi faoliyatining asosiy tavsifi va natijalariga tayangan holda tizimli yondashuv asosida tarixiy va ma’naviy
ideallarga aksiologik munosabatni rivojlantirishning to‘rt darajasi ajratib ko‘rsatiladi.

Birinchi daraja — boshlang‘ich (reproduktiv) bosgich bo‘lib, u milliy tarbiya asoslarini nazariy va amaliy
jihatdan o‘zlashtirish, pedagogik vazifalarni nostandart tarzda hal etish hamda bargaror bo‘iImagan sifat nati-
jalari bilan tavsiflanadi; bu bosqichda yetakchi faoliyat turi — reproduktiv hisoblanadi.

Ikkinchi daraja — o‘rta (produktiv) bosgich bo'lib, bunda ma’naviy ideallarga aksiologik munosabatga doir
kasbiy ko‘nikma va malakalarni egallash, amaliyotda mavjud aksiologik ta’lim-tarbiya usullaridan foydalanish,
pedagogik vazifalarni gisman nostandart tarzda hal etish va faoliyatning ayrim turlarida samarali ko‘rsatkichlarga
erishish kabi belgilar mavjud; ushbu bosqichda yetakchi faoliyat turi — produktiv faoliyat sanaladi.

Uchinchi daraja — o‘rtacha yuqori (produktiv-ijodiy) bosgich bo'lib, bu bosqichda bir gator rivojlangan
ko‘nikma va malakalar, ilg‘or tajribadagi faoliyat usullaridan foydalanish, ta’lim-tarbiya shakl va metodlarini izlab
topish, shuningdek, barqaror sifat natijalari bilan ajralib turadi; bu bosgichdagi yetakchi faoliyat turi esa produk-
tiv-ijodiy hisoblanadi.

Tortinchi daraja — yuqori (ijodiy) bosqich bo‘lib, unda ma’naviy ideallarga aksiologik munosabatga doir
yuqori darajada shakllangan kasbiy ko‘nikmalar tizimi, fanlar doirasida va yaxlit tarzdagi ijodiy faoliyat, nostan-
dart va yuqori sifat ko‘rsatkichlari, yangiliklarni izlab topishdagi samaradorlik kabi mezonlar asosida baholanishi
mumkin; bu bosgichda yetakchi faoliyat turi — ijodiylikdir.

Mazkur darajalarga asoslangan holda, biz tizimli yondashuv asosida “Tarix o‘qitish metodikasi” va “O‘zbekis-
ton tarixi” fanlari asosida bo‘lajak o‘gituvchilarda ma’naviy ideallarga aksiologik munosabatni rivojlantirishning
uch bosqichli modeli aniglashtirildi. Magsadli bosqich — modelning tizim hosil giluvchi komponenti hisoblanib,
“magsadli-motivatsion komponent” deb nomlangan. Bu bosgichda interaktiv metodlar hamda treninglardan
foydalangan holda bo‘lajak o‘qituvchilarning tarixiy va ma’naviy ideallarga aksiologik munosabatini rivojlantirish
jarayoni yo‘nalishi ta’minlab beriladi. Bo‘lajak o‘gituvchilarning tarixiy va ma’naviy ideallarga aksiologik muno-
sabatini rivojlantirishga ehtiyoj, birinchi navbatda, zamonaviy jamiyat ijtimoiy buyurtmasi sifatida vujudga keladi.

Nazariy bosgich — nazariy-motivatsion komponent asosida ochib berilgan bo‘lib, unda bilimlarni rivojlanti-
ruvchi asoslar: malaka talablari, fan dasturlari va o‘quv adabiyotlari, mustaqil ta’lim mazmuni, xorij tajribasi
hamda 2019-yil 8-oktabrdagi “O‘zbekiston Respublikasi oliy ta’limi tizimini 2030 yilgacha rivojlantirish konsepsi-
yasini tasdiglash to‘g‘risida”gi PF-5847-son Farmoni nazariy va metodologik asos bo'lib xizmat qildi. Shu stand-
artlar asosida nazariy bosgichni amalga oshirish mumkin bo‘ladi. Mazmunli bosgich — bo‘lajak o‘gituvchilarning
tarixiy va ma’naviy ideallarga aksiologik munosabatini rivojlantirishning uslubiy-didaktik ta’minotini shakllanti-
rish; interaktiv metodlar va treninglardan foydalanishni joriy etish; talabalarda tarixiy va ma’naviy ideallarga oid
bilimlarning rivojlanganligini aniglovchi tajriba-sinov ishlarini tashkil etish, o‘tkazish va amaliyotga tatbiq etish
kabi vazifalarni bajarishda o‘quv-ilmiy, ijtimoiy-madaniy, faoliyatning turli xil ko‘rinishlarida tarixiy tafakkurni
shakllantirish, o‘quv-uslubiy ta’minotni mazmunan boyitish orqali individuallik, rivojlantiruvchi ta’lim, tizimlilik va
izchillik, ilmiylik va amaliy qo‘llanish kabi tamoyillarga tayanildi.

Tashkiliy bosgich — bo‘lajak o‘qgituvchilarning tarixiy va ma’naviy ideallarga aksiologik munosabatini rivoj-
lantirish jarayonidagi tashkiliy masalalar va bajarilishi lozim bo‘lgan ustuvor vazifalar belgilandi. Unda bo‘lajak
o‘gituvchilarni tayyorlashni modernizatsiyalash, xalqaro tajribalar asosida o‘quv reja, fan dasturi va sillabuslarni
ishlab chiqish, tarix fanini o‘qitishni milliy yuksalish konsepsiyasi bilan integratsiyalash, yangi avliod o‘quv adabi-
yotlarini yaratish va ularda tarixni tushunishga yangicha yondashuvlarni olib kirish, ragamli ta’lim, sun’iy intellekt
va axborot texnologiyalari imkoniyatlaridan foydalanish hamda tarixni ma’naviy tarbiya vositasiga aylantirish
kabi muhim vazifalar ilgari surildi. Baholash bosgichi — bo‘lajak o‘gituvchilarning tarixiy va ma’naviy ideallarga
aksiologik munosabatini rivojlanganligi tegishli usullar va nazorat materiallari asosida o‘lchanadi. Ushbu muno-
sabatning rivojlanganlik darajasini obyektiv baholash uchun har bir bosgichni aniglovchi, izlanuvchi va shakl-
lantiruvchi tashxisdan o‘tkazish ko‘zda tutilgan. Bo‘lajak o'qituvchilarning tarixiy va ma’naviy ideallarga aksio-
logik munosabatini rivojlanganlik darajalari quyidagi mezonlar — kognitiv, faoliyali va kreativ — hamda past, o‘rta
va yuqori darajalarda aniglanadi.

Natijada bo‘lajak o‘gituvchilarning tarixiy va ma’naviy ideallarga aksiologik munosabatini rivojlantirish
metodikasi takomillashtirildi. Bo‘lajak o‘qgituvchilarni tarixiy va ma’naviy ideallarga aksiologik munosabatini rivoj-
lantirishga yo‘naltiriigan pedagogik jarayon o'z navbatida texnologik yondashuvga asoslanishi lozim. Tarbi-
yaga texnologik yondashuv — tarbiya natijalariga asoslanib, tarbiyaning maqgsad va vazifalarini oydinlashtirish,
tarbiya jarayonining har bir bosqichini alohida-alohida loyihalash, tarbiyaning shakl, metod va vositalarini aniq
belgilab olishga garatilgan tizimli jarayon. Texnologik yondashuv imkoniyati tarbiya jarayonining o‘zida uning
ko‘p omilliligi — turli-tuman omillar ta’siriga uchrashi, natijalarning tezda namoyon bo‘Imasligi, tarbiyachi faoli-
yatining (bevosita yoki bilvosita) yo‘naltirilganligi, ko‘p bosqichlilik bilan bog‘liq ravishda mujassamdir. Ko'p
bosgichlilik talabaning u yoki bu sifat hagida tasavvur darajasidan tushunchaga va keyinroq o‘zlashtirilgan-
lariga muvofiq harakat qilish ko‘nikmasini shakllantirish hamda to‘g‘ri xulg-atvor odatlarini shakllantirishga o‘tish
bilan tavsiflanadi. Shunga asosan V.S. Selivanov tarbiya jarayoni, uning bosgichlari ketma-ketligi murakkab
o‘ziga xoslikka ega ekanligi hagidagi xulosaga keladi. Tarbiya, shaxs sifatlarini shakllantirish emotsional yo‘nal-
ganlik, xulgning ma’lum shakliga ijodiy munosabat uyg‘otishdan boshlanadi. Ikkinchi bosqich — harakatni to‘g'ri
bajarish malakasini, ya’ni to‘g‘ri xatti-harakat qilishni mashq qilish sanaladi. Keyinchalik harakatni unga ijobiy
munosabat bilan ko'p marta bajarish davomida oqilona xulg-atvorga odatlantiriladi. Tushunchani o‘zlashti-
rish (shakllantirish) — tarbiya jarayonining keyingi bosgichi. O‘zlashtirilgan tushunchalar asosida ijtimoiy xulq
tajribasi tashkil gilinadi.

Bo'lajak o'gituvchilarning tarixiy va ma’naviy ideallarga aksiologik munosabatini rivojlantirishda auditori-
yadan tashqari mashg‘ulotlar uchun tarbiyaviy vaziyatlar texnologiyasini qo‘llash yaxshi samara beradi. Tarbi-
yaviy vaziyatlar texnologiyasi deganda, axloqiy vaziyatlarni hal etish yo‘llarini asoslash asosida mustagil mush-
ohada qilish; ma’lum bir ketma-ketlik, pedagogik jarayonni muntazam nazorat qilib borish va korreksiyalash
asosida, pedagog tomonidan go‘llaniladigan xilma-xil metod va usullar yordamida talabalarda madaniy xulg-
atvor ko‘nikmalarini shakllantirishga imkon beruvchi, magsadga yo‘naltirilgan tarzda tashkil etiladigan muammo
va yechimlar tizimi tushuniladi. Talabalarda tarixiy va ma’naviy ideallarga aksiologik munosabatni shakllanti-
rish bo'yicha talaba bilan sinfdan tashqari ishlar jarayonida qo‘llaniladigan tarbiyaviy vaziyatlar texnologiyasini
modellashtirish pedagogik jarayon ishtirokchilarining subyektiv tarkibi, faoliyatning magsadga yo‘nalganligi,
mazmunli (tarixiy va ma’naviy ideallarga aksiologik munosabatni shakllantirishning tuzilmasi va pedagogik
shart-sharoitlar, yondashuvlar, shakl va vositalar) va natijaviy komponentlarni hisobga olishni talab etadi.

Yuqgoridagilarga asoslanib, bo‘lajak o‘gituvchilarning tarixiy va ma’naviy ideallarga aksiologik munosabatini
rivojlantirish modeli ishlab chiqildi. Ushbu modelda bo‘lajak o‘gituvchilarning tarixiy va ma’naviy ideallarga aksi-
ologik munosabatini rivojlantirish kognitiv, aksiologik, kommunikativ faoliyatga doir, refleksiv usullarga tayangan
holda — vaziyatli topshiriglar, guruhiy munozaralar, o‘quv loyihalari orgali ushbu komponentlarni shakllantirish
asosida amalga oshiriladi. Tarixiy va ma’naviy ideallarga oid bilimlarni shakllantirishda tarixiy gahramonlar va
ijtimoiy liderlarga xos bo‘lgan fazilatlarning axlogiy mezonlari sifatida — tarixiy shaxslardagi fidoiylik, mas’uli-
yatlilik, gahramonlik, chidamlilik, sadoqat, oriyat va g‘urur kabi xususiyatlar asos bo‘lib xizmat qiladi. Tarixiy
ideallar orgali talabalarni tarix faniga gizigtirish murakkab pedagogik jarayon hisoblanadi. Ushbu jarayonning
bilish magsadi — umuminsoniy, axloqiy fazilatlarni namoyon etgan tarixiy gahramonlarning hayoti, fikr-xayollari,
intilishlari, hayot tarzi va ruhiy kechinmalari asosida talabalar qalbida Vatanga sadogat tuyg‘usini shakllanti-
rishdan iborat.

